
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বসন্ত NO3S
আম্রকুজে ফল ফলাবার আশা আমি মনেই রাখিনি রে। আজ আমি তাই মুকুল ঝরাই দক্ষিণসমীরে ।
বসন্তগান পাখিরা গায়, বাতাসে তার সুর ঝরে যায়, মুকুল ঝরার ব্যাকুল খেলা
আমারই সেই রাগিণী রে । জানি নে ভাই, ভাবি নে তাই কী হবে মোর দশা যখন আমার সারা হবে সকল করা খসা ।
এই কথা মোর শূন্য ডালে বাজবে সেদিন তালে তালে, “চরম দেওয়ায় সব দিয়েছি
মধুর মধুযামিনীরে ।
রাজা । ভাবখানা বুঝেছি কবি ।
কবি । কী বুঝলেন ।
রাজা । ‘ফল ফলাব বলে কোমর বেঁধে বসলে ফল ফলে না। মনের আনন্দে ‘ফল চাই নে বলতে পারলে, ফল আপনি ফলে ওঠে । আম্রকুঞ্জ মুকুল ঝরাতে ভরসা পায় বলেই তার ফল ধরে ।
কবি । মহারাজ, এটা যেন উপদেশের মতো শোনাচ্ছে ।
রাজা । ঠিক কথা । তা হলে গান ধরে ।
করবী
যদি তারে নাই চিনি গো
সে কি আমায় নেবে চিনে এই নব ফায়ুনের দিনে । (জানি নে জানি নে) সে কি আমার কুড়ির কানে ক’বে কথা গানে গানে,
পরান তাহার নেবে কিনে এই নব ফায়ুনের দিনে ? (জানি নে জানি নে) সে কি আপন রঙেফুল রাঙাবে । সে কি মর্মে এসে ঘুম ভাঙাবে । ঘোমটা আমার নতুন পাতার হঠাৎ দোলা পাবে কি তার ।
গোপন কথা নেবে জিনে এই নব ফায়ুনের দিনে ? (জানি নে জানি নে)
রাজা । ও দিকে ও কিসের গোলমাল শুনতে পাই । কবি । দখিন হাওয়া যে এল ।

		 এই পাতা শেষ সম্পাদিত হয়েছে ১২:০৫টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

